Төштә.

Тәмле төшләр күрдем бүген...
Имеш, йөрим урманда.
Шүрәлеләр күңел ача-
Тантана икән анда...

Cу анасы күл буенда
Малай белән серләшә,
Нәни маэмай, күбәләкләр
Болында сикерешә.

Кайдан мондый шатлык бүген?
Нидән шундый тантана?
Бөек Тукай туган көн бит!
Шуңа күңел шатлана.

Матур төшләр күрдем бүген,
Чишмә суыдай татлы.
[bookmark: _GoBack]Тукай иҗаты һәркемнең
Җанына ачкыч тапты.
